
	1. Վարչապետի աշխատակազմի պետաիրավական վարչություն
	06.08.2021

	
	N 02/46.3/25952-2021

	1.	Ներկայացված նախագծի հավելվածի չորրորդ կետը սահմանում է, որ հակակոռուպցիոն կոմիտեի գլխավոր քարտուղարը որոշում է ընդունում դրամական փոխհատուցում տրամադրելու մասին, եթե փաստաթղթերում առկա չեն թերություններ: Փաստաթղթերում թերություն հայտնաբերելու դեպքում դրամական փոխհատուցում տրամադրելու մասին որոշումն ընդունվում է այն վերացնելուց և փաստաթղթերը ներկայացնելուց հետո 3 աշխատանքային օրվա ընթացքում: Հարկ ենք համարում նշել, որ նախագիծը չի բովանդակում որևէ դրույթ թերությունների առկայության դեպքում այդ մասին հակակոռուպցիոն կոմիտեի ծառայողին տեղեկացնելու վերաբերյալ:
2. Ներկայացված նախագծի հավելվածի վեցերորդ կետի համաձայն հակակոռուպցիոն կոմիտեի ծառայողին բնակելի տարածության յուրաքանչյուր ամսվա վարձի փոխհատուցումը տրամադրվում է մինչև հաջորդ ամսվա 15-ը, եթե ծառայողի կողմից դիմումը և անհրաժեշտ փաստաթղթերը ներկայացվել են ոչ ուշ, քան հաջորդ ամսվա առաջին աշխատանքային օրը:  Նախագծով կարգավորված չեն նշված ժամկետում դիմումը և անհրաժեշտ փաստաթղթերը չներկայացվելու դեպքում վարձի փոխհատուցման ժամկետները, ինչը հատկապես խնդրահարույց է այն տեսանկյունից, որ առնվազն պարզ չէ արդյոք ժամկետը բաց թողած հակակոռուպցիոն կոմիտեի ծառայողը զրկվելու է փոխհատուցում ստանալու հնարավորությունից, թե այս պարագայում փոխհատուցումը տրամադրվելու է  այլ ժամկետներում:



3. Նախագծի հավելվածի 10-րդ կետի համաձայն փոխհատուցումը տրամադրելը դադարեցնելու  հիմքերի առկայության դեպքում  հակակոռուպցիոն կոմիտեի ծառայողը պարտավոր է վարձատուին տեղեկացնել անորոշ ժամկետով կնքված վարձակալության պայմանագրի դադարեցման մասին, որի դեպքում  վարձակալության պայմանագիրը դադարեցվում է տեղեկացնելու օրվան հաջորդող 10-րդ օրը, եթե հավելվածի 9-րդ կետում սահմանված հիմքերով հակակոռուպցիոն կոմիտեի ծառայողի  պաշտոնից ազատման կամ լիազորությունների դադարման կամ դադարեցման ավելի ուշ ժամկետներ նախատեսված չեն։ Նախ, հարկ ենք համարում նշել, որ ՀՀ քաղաքացիական օրենսգրքի 612-րդ հոդվածի համաձայն, եթե վարձակալության ժամկետը պայմանագրում որոշված չէ, ապա վարձակալության պայմանագիրը կնքված է համարվում անորոշ ժամկետով, որի դեպքում կողմերից յուրաքանչյուրն իրավունք ունի ցանկացած ժամանակ հրաժարվելու վարձակալության պայմանագրից, այդ մասին մյուս կողմին մեկ ամիս առաջ, իսկ անշարժ գույքի վարձակալության դեպքում՝ երեք ամիս առաջ տեղեկացնելով, եթե այլ բան նախատեսված չէ օրենքով: Անորոշ ժամկետով կնքված վարձակալության պայմանագիրը դադարեցնելու համար օրենքով կամ պայմանագրով կարող է սահմանվել տեղեկացման այլ ժամկետ: Նույն օրենսգրքի 675-րդ հոդվածի համաձայն՝ բնակելի տարածության վարձակալը և նրա հետ մշտապես բնակվող մյուս քաղաքացիներն ընդհանուր համաձայնությամբ իրավունք ունեն ցանկացած ժամանակ լուծելու վարձակալության պայմանագիրը` երեք ամիս առաջ գրավոր նախազգուշացնելով վարձատուին: Վերոգրյալի պայմաններում վարձակալության պայմանագրի դադարեցման համար ենթաօրենսդրական իրավական ակտով ավելի կարճ ժամկետի սահմանումը  խնդրահարույց է: 
Բացի այդ, մեր գնահատմամբ թեև «Հակակոռուպցիոն կոմիտեի մասին» օրենքի 43-րդ հոդվածի 2-րդ մասի պահանջով Կառավարությունը սահմանում է հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում դրամական փոխհատուցում տրամադրելու կարգը և չափերը, այդուհանդերձ վարձակալության պայմանագրի դադարեցման վերաբերյալ դրույթների նախատեսումը դուրս է Կառավարությանը վերապահված լիազորությունների շրջանակից, քանի որ վերջինս իրավասու չէ միջամտել վարձակալության պայմանագրի դադարեցման կամ լուծման հարցերին:

	1․Ընդունվել է։ 
Նախագծի հավելվածի 4-րդ կետում կատարվել է համապատասխան լրացում: 










2․ Ընդունվել է։
Նախագծի հավելվածի 2-րդ կետում նախատեսված է, որ դրամական փոխհատուցումը տրամադրվում է բնակելի տարածության վարձակալության ամբողջ ժամանակահատվածի համար, բայց ոչ ավելի քան փոխհատուցման տրամադրման դադարեցման համար սույն կարգի 9-րդ կետով սահմանված հիմքերի ի հայտ գալը: Միաժամանակ 5-րդ կետում կատարվել է հետևյալ բովանդակությամբ լրացում. «Սույն կարգի 3-րդ կետով նախատեսված դիմումը և անհրաժեշտ փաստաթղթերը վարձակալության պայմանագրի կնքման օրվան հաջորդող ամսվա երրորդ աշխատանքային օրվանից հետո ներկայացվելու դեպքում առաջին ամսվա կամ ամսվա օրերի վարձի փոխհատուցումը տրվում է հաջորդ ամսվա փոխհատուցման հետ միասին:»:



3․ Ընդունվել է։
Հաշվի առնելով վարչապետի աշխատակազմի պետաիրավական վարչության և իրավաբանական վարչության կողմից ներկայացված առաջարկությունները՝ Նախագծից հանվել է հավելվածի 10-րդ կետը։
Միաժամանակ տեղեկացնում եմ, որ վերոնշյալ դրույթը Նախագծով սահմանվել էր Արդարադատության նախարարության առաջարկության հիման վրա, իսկ Նախագծով նման կարգավորումներ սահմանվել էին՝ հաշվի առնելով այն հանգամանքը, որ տվյալ դեպքում պետությունն է հանդիսանում վարձակալության պայմանագրի կողմ հանդիսացող հակակոռուպցիոն կոմիտեի ծառայողին ֆինանսական միջոցներ տրամադրողը, ուստի այս առումով կարող էին նախատեսվել որոշակի կարգավորումներ։

	2. Վարչապետի աշխատակազմի ֆինանսական և հաշվապահական հաշվառման վարչություն
	03․08․2021

	
	N 02/46.3/25952-2021

	1. Համաձայն Նախագծի ծառայողի կողմից դիմումը և անհրաժեշտ փաստաթղթերը պետք է ներկայացվեն ոչ ուշ, քան մինչև հաջորդ ամսվա առաջին աշխատանքային օրը, ուստի կարող է առաջանալ խնդիր դրանք սահմանված ժամկետում ներկայացնելու հարցում: Հաշվի առնելով տարբեր մարմինների կողմից տեղեկատվության տրամադրման համար անհրաժեշտ ժամանակը հնարավորության դեպքում կարելի է երկարաձգել ներկայացման ժամկետը, վճարման ամիս չկորցնելու համար։
2. Նախագծի 6-րդ կետի «եթե ծառայողի կողմից դիմումը և անհրաժեշտ փաստաթղթերը ներկայացվել են ոչ ուշ, քան հաջորդ ամսվա առաջին աշխատանքային օրը» մասը կարելի է շարադրել 3-րդ կետում, որը բովանդակային առումով ավելի մետ է և հնարավորություն կտա խուսափել փոստաթղթերի յուրաքանչյուր ամիս ներկայացման սխալ մեկնաբանությունից:
	1․ Ընունվել է։
Նախագծի հավելվածի 5-րդ կետով դիմումի և անհրաժեշտ փաստաթղթերի ներկայացման համար վերջնաժամկետ է սահմանվել հաջորդ ամսվա երրորդ աշխատանքային օրը։








2․Ընդունվել է մասամբ։
Նախագծի հավելվածի 3-րդ կետը լրացվել է հետևյալ նախադասությամբ. «Սույն կետով նախատեսված դիմումը և կից փաստատթղթերը  ներկայացվում է մեկ անգամ։»:


	3. Վարչապետի աշխատակազմի իրավաբանական վարչություն
	06․08․2021

	
	N 02/46.3/25952-2021

	     Նախագծի հավելվածի 10-րդ կետով սահմանվում է հակակոռուպցիոն կոմիտեի ծառայողին բնակելի տարածության վարձի հատուցումը դադարեցնելու դեպքում կնքված վարձակալության պայմանագրի դադարեցման կարգը, ինչը սույն որոշման կարգավորման առարկան չէ, հաշվի առնելով այն հանգամանքը, որ սույն որոշումը կարող է կարգավորել միայն դրամական փոխհատուցման դադարեցման կարգը և ոչ թե՝ պայմանագրի գործողության դադարեցման կարգը:

	3․ Ընդունվել է։
Հաշվի առնելով վարչապետի աշխատակազմի պետաիրավական վարչության և իրավաբանական վարչության կողմից ներկայացված առաջարկությունները՝ Նախագծից հանվել է հավելվածի 10-րդ կետը։
Միաժամանակ տեղեկացնում եմ, որ վերոնշյալ դրույթը Նախագծով սահմանվել էր Արդարադատության նախարարության առաջարկության հիման վրա, իսկ Նախագծով նման կարգավորումներ սահմանվել էին՝ հաշվի առնելով այն հանգամանքը, որ տվյալ դեպքում պետությունն է հանդիսանում վարձակալության պայմանագրի կողմ հանդիսացող հակակոռուպցիոն կոմիտեի ծառայողին ֆինանսական միջոցներ տրամադրողը, ուստի այս առումով կարող էին նախատեսվել որոշակի կարգավորումներ։

	4. Վարչապետի աշխատակազմի սոցիալական հարցերի վարչություն
	09․08․2021

	
	N 02/46.3/25952-2021

	     1.	Հավելվածի 3-րդ կետի համաձայն դրամական փոխհատուցում ստանալու համար կոմիտեի ծառայողի կողմից հակակոռուպցիոն կոմիտեի նախագահին ուղղված դիմումին կցվում է հարկային մարմնի կողմից տրված տեղեկանքը՝ վարձակալության պայմանագրի համաձայն եկամուտ ստանալու վերաբերյալ վարձատուի հայտարարության մասին: Առաջարկում ենք նշված դրույթի վերաբերյալ ստանալ Պետական եկամուտների կոմիտեի կարծիքը:

2.	10-րդ կետով նախատեսվում է, նախագծով նախատեսված հիմքերի ի հայտ գալու պարագայում, անորոշ ժամկետով կնքված վարձակալության պայմանագրի դադարեցման հնարավորությունը: Լրացուցիչ հիմնավորման կարիք ունի միայն անորոշ ժամկետով վարձակալության պայմանագրի նախատեսումը, քանզի չեն բացառվում դեպքերը, երբ վարձակալության պայմանագիրը, ՀՀ քաղաքացիական օրենսգրքի համաձայն, կնքվի կոնկրետ ժամկետով:
3․ Ամփոփաթերթում ՀՀ արդարադատության նախարարության 6-րդ դիտարկման համաձայն՝ հավելվածի 6-րդ կետի խմբագրությունը խնդրահարույց է, քանի որ նման կարգավորման պարագայում Կոմիտեի ծառայողի վրա պարտականություն է դրվում յուրաքանչյուր ամիս ներկայացնել դիմում և դրան կից փաստաթղթերը: Ի պատասխան նշվում է, որ հիշյալ դրույթով սահմանված պահանջը չի ենթադրում ամենամսյա թղթավարության վարում, քանի որ վարձի փոխհատուցման իրավունքի ձեռքբերման նպատակով աշխատողից պահանջվում է ներկայացնել դիմումը և անհրաժեշտ  փաստաթղթերը միայն առաջին անգամ՝ ոչ ուշ, քան հաջորդ ամսվա առաջին աշխատանքային օրը։ Գտնում ենք, որ հավելվածի 6-րդ կետը վերախմբագրման կարիք ունի, քանզի ներկա ձևակերպմամբ ծառայողի վրա դրվում է փաստաթղթերն ամեն ամիս ներկայացնելու պարտավորություն:
	1․ Չի ընունվել։
Նույնաբովանդակ կարգավորում առկա է  Կառավարության 2002 թվականի դեկտեմբերի 26-ի N 2149-Ն որոշմամբ՝  ոստիկանության ծառայողների համար: 
Հաշվի առնելով այն, որ Պետական եկամուտների կոմիտեն այդ գործառույթն արդեն իսկ իրականացնում է հանրային ծառայողների մի խմբի համար և Նախագծով նրա համար նոր պարտավորություն չի սահմանվում՝ Նախագիծը վերջինիս կարծիքի չի ուղարկվել։

2․ Ընդունվել է ի գիտություն։
Նախագծից հանվել է հավելվածի 10-րդ կետը։







3․ Ընդունվել է մասամբ։
Նախագծի հավելվածի 3-րդ կետը լրացվել է հետևյալ նախադասությամբ. «Սույն կետով նախատեսված դիմումը և կից փաստատթղթերը  ներկայացվում է մեկ անգամ։» ։

	5. Վարչապետի աշխատակազմի պետաիրավական վարչություն
	12.08.2021

	
	N 02/46.3/27448-2021

	     Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն ։

	6. Վարչապետի աշխատակազմի ֆինանսական և հաշվապահական հաշվառման վարչություն
	11․08․2021

	
	N 02/ 02/46.3/27448-2021

	     Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն ։

	7. Վարչապետի աշխատակազմի իրավաբանական վարչություն
	12․08․2021

	
	N 02/46.3/27448-2021

	     Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն ։

	8. Վարչապետի աշխատակազմի սոցիալական հարցերի վարչություն
	13․08․2021

	
	N 02/46.3/27448-2021

	Սոցիալական հարցերի վարչության կողմից ներկայացված եզրակացության 1-ին կետը չի ընդունվել այն հիմնավորմամբ, որ նույնաբովանդակ կարգավորում առկա է Կառավարության 2002 թվականի դեկտեմբերի 26-ի N 2149-Ն որոշման մեջ: Մինչդեռ Նախագծի հիմնավորման մեջ բացի վերոհիշյալ որոշումից հիշատակվում են նաև այլ՝ ՀՀ Կառավարության 2014 թվականի դեկտեմբերի 11-ի  N 1395-Ն և 2018 թվականի մարտի 15-ի  N 256-Ն որոշումները, որոնք ժամանակագրական առումով ընդունվել են  2002 թվականի դեկտեմբերի 26-ի N 2149-Ն որոշումից բավականին ուշ և նույնաբովանդակ կարգավորում չեն պարունակում։
	Ընդունվել է։
[bookmark: _GoBack]Նախագծի հավելվածի 3-րդ կետից հանվել է «, հարկային մարմնի կողմից տրված տեղեկանքը` վարձակալության պայմանագրի համաձայն եկամուտ ստանալու վերաբերյալ վարձատուի հայտարարության մասին» բառերը։

